
IQTISODIY-MATEMATIK 
USULLAR ASOSIDA SANOAT 

KORXONALARINING 
INVESTITSIYALARI 

SAMARADORLIGINI OSHIRISH 
YO‘LLARI

Eshqo‘ziyev Oxunjon Oybek o‘g‘li
TDIU tayanch doktoranti

Annotatsiya: Bugungi kunda sanoat mahsulotlari ishlab chiqarish hajmining keskin kamayishi, ishlab chiqarish tannarxi ning 
mahsulotlar sotishdan tushgan pul tushumiga nisbatan ortishi tovar ishlab chiqaruvchilarning moliyaviy ahvolini yomon
lashtirmoqda. Ko‘plab sanoat korxonalarida takror ishlab chiqarish jarayonlarini amalga oshirish uchun zarur bo‘lgan inves
titsiyalarning keskin tanqisligi, mavjud asbobuskunalar, texnika va texnologiyalarning eskirishi, mahsulot turlarini ishlab 
chiqarishning yanda qisqarishi, iqtisodiy samaradorlikning keskin pasayish holatlari kuzatilmoqda. Sanoat ishlab chiqarishi 
samaradorligini oshirish investitsiyalarning optimal hajmini va tarkibini ilmiy asoslashni, investitsiyalardan ratsional foyda
lanish yo‘llarini aniqlashni taqozo etadi. Maqolada sanoat korxonalarining investitsiyalari samaradorligini oshirish masalasi 
bugungi kunda ham sanoat sohasini tadqiq qilishning eng muhim dolzarb masalalaridan biri ekani tahlil qilingan.

Kalit so‘zlar: Iqtisodiy inqiroz, moliya bozori diversifikatsiyasi, investitsiyalar, talab va taklif, bozor, real sektor, moliyaviy 
munosabatlar.
Abstract: Today, the sharp decrease in the volume of production of industrial products, the increase in the cost of produc
tion compared to the income from the sale of products worsens the financial situation of goods manufacturers. In many 
industrial enterprises, there is a sharp shortage of investments necessary for the implementation of remanufacturing 
processes, obsolescence of existing equipment, techniques and technologies, a reduction in the production of products, 
and a sharp decrease in economic efficiency. Increasing the efficiency of industrial production requires scientific justifi
cation of the optimal amount and composition of investments, and determining the ways of rational use of investments. 
Therefore, the issue of increasing the efficiency of investments of industrial enterprises remains one of the most important 
current issues of industrial research. In the article, it is analyzed that the issue of increasing the efficiency of investments 
of industrial enterprises is one of the most important current issues of industrial research.

Key words: Economic crisis, financial market diversification, investments, supply and demand, market, real sector, finan
cial relations.
Аннотация: Сегодня резкое снижение объемов производства промышленной продукции, рост себестоимости про
дукции по сравнению с доходами от реализации продукции ухудшают финансовое положение производителей 
товаров. На многих промышленных предприятиях наблюдается острый дефицит инвестиций, необходимых для 
осуществления процессов модернизации, устаревание существующего оборудования, техники и технологий, 
сокращение производства продукции, резкое снижение экономической эффективности. Повышение эффектив
ности промышленного производства требует научного обоснования оптимального размера и состава инвестиций, 
определения путей рационального использования инвестиций. Поэтому вопрос повышения эффективности инве
стиций промышленных предприятий остается одним из важнейших актуальных вопросов промышленных иссле
дований. В статье анализируется, что вопрос повышения эффективности инвестиций промышленных предпри
ятий является одним из важнейших актуальных вопросов промышленных исследований.

Ключевые слова: Экономический кризис, диверсификация финансового рынка, инвестиции, спрос и предло
жение, рынок, реальный сектор, финансовые отношения.

K I R I S H
Sanoat korxonalarining investitsiyalari samaradorligini oshirishning eng muhim sharti uning ichki va tashqi 

omillar bilan o‘zaro barqaror aloqadorligidir. Bunda investitsiyalar mamlakat sanoat tarmog‘ining qudratli 
industrial salohiyatini shakllantirish va ishlab chiqarish samradorligini oshirishda muhim o‘rin tutadi. Sanoat 
tarmog‘ida investitsiyalar faoliyatining jonlanishi iqtisodiyotni sog‘lomlashtirish, iqtisodiy inqirozdan chiqarish, 
iqtisodiyotning rivojlanishini jadallashtirishga shartsharoit yaratishning asosi sifatida xizmat qilishi muhim 
ahamiyatga ega.

M A V Z U G A  O I D  A D A B I Y O T L A R  T A H L I L I
Investitsiya faoliyatining shakllaridan samarali foydalanish mamlakat sanoat tarmog‘ini yangidan iqtisodiy 

isloh qilish va tarkibiy qayta shakllantirish bilan bog‘liq choratadbirlarni moliyalashga imkon yaratadi. Demak, 
investitsiyalar davlatning iqtisodiy imkoniyatlarini oshiradigan muhim vositalardan biri ekan. Shu sababli 
zamonaviy iqtisodiyotda investitsiyalarning o‘rni va ahamiyatini yoritib berish ham nazariy jihatdan, ham amaliy 
jihatdan juda zarur.

Kapitalning aylanmasi va tarkibini sifat jihatdan yangilab borish, ishlab chiqarish vositalarning kengay
tirilgan takror ishlab chiqarish manbai sifatida klassik iqtisodchi olimlar U. Petti, A. Smit, D. Rikardo, K. Marks, 
A.Marshall, B.C. Barda, L.T. Gilyarovskoy, A.V. Idrisov, V.V. Kovalev, Ye.S. Stoyanova, A.V. Frolov, T.S. Xacha
turov, A.V. Chayanov, E.Dj. Dolan, E.Kasla, K.R. Makkonnella, S.L. Bryu, G.A. Maxovikova va b.lar tomonidan 
o‘rganilgan.

Biroq investitsiyalar bilan bog‘liq masalalarni tadqiq qilishda sanoat mahsulotlari ishlab chiqarish xususi
yatlari iqtisodiyotning kapital talab qiluvchi tarmog‘i sifatida hisobga olinmagan, investitsiyalar va ular manbala
rining yo‘nalishlarini iqtisodiy asoslashga yetarlicha e’tibor qaratilmagan. Shuningdek, tadqiqot qilinayotgan 
mavzu bo‘yicha boshqaruvning turli shakllari, investitsiyalar hajmi hamda kirim qilingan investitsiyalarning 
samaradorlik darajasini oshirishga ta’sir qiluvchi omillar hisobga olinmagan. Bugungi kunga kelib sanoat mah
sulotlariga bo‘lgan talabni ta’minlash masalalarini hal etish uchun sanoat korxonlarini rivojlantirish strategiyasini 
asoslashning ijtimoiyiqtisodiy ahamiyati sezilarli darajada o‘rganilmagan.

Tadqiqotning maqsadi sanoat korxonalarining iqtisodiy rivojlanishini ta’minlashda investitsiyalardan foy
dalanish samaradorligini oshirish yo‘llarini asoslashga qaratilgan ilmiy uslubiy asoslar va choratadbirlar ishlab 
chiqishdan iborat.

Sanoat tovarlari bozorining kon’yunkturasini o‘rganish natijalari ushbu tarmoq muammolarini hal qilishda 
muhim rol o‘ynashini ko‘rsatmoqda. Binobarin, kelgusida sanoat ishlab chiqarishini intensivlash va uning 
ixtisoslashuvini chuqurlashtirish asosida investitsiyalar hajmini va tarkibini, mahsulot ishlab chiqarish sifatini 
yaxshilashga qaratilgan choratadbirlarini amalga oshirish orqali sanoat mahsulotlari hajmini yetarli darajada 
ko‘paytirish ko‘zda tutilmoqda.

Mazkur qoidalarni muvaffaqiyatli amalga oshirish sanoat mahsulotlari turining sifatini hamda bozor muno
sabatlari tamoyillarini hisobga oladigan ishlab chiqarish vositalardan foydalanish bilan bevosita chambarchas 
bog‘liq. Samarali boshqaruv qarorlarini qabul qilish sharoitida sanoat korxonalari mahsulot ishlab chiqarishning 
istiqbolli rivojlanishini tizimli shakllantirish va tahlil qilishda yuzaga keladigan muammolarni iqtisodiymatematik 
instrumentlardan foydalanmasdan turib hal qilish mumkin emas. Mazkur instrumentlardan foydalanish ko‘p 
variantli hisobkitoblarni amalga oshirish imkonini yaratadi. Bu esa sanoat mahsulotlari turlarini ko‘paytirishda 
muayyan turdagi zaxiralarni qidirib topishga shartsharoit yaratadi. Bu kabi masalalar mamlakat doirasida hal 
etishga mo‘ljallangan masalaning dolzarbligini belgilaydi.

T A D Q I Q O T  M E T O D O L O G I YA S I
Bugungi kunda sanoat ishlab chiqarish hajmining jadal sur’atlar bilan oshib borishi investitsiyalar unumdor

ligini oshirish hisobiga ta’minlanmoqda. Bunda investitsiyalar tarkibi va aylanmasini ilmiy asoslab berish muhim 
ahamiyat kasb etadi. Investitsiyalar aylanmasi va tarkibiy tuzilishi sanoatda ishlab chiqarish dasturining asosini 
tashkil etadi. Maqsadimiz  investitsiyalar aylanmasi va tarkibining o‘zaro aloqador elementlarni tizimlashtirish 
asosida sanoat korxonalarida investitsiyalarning samaradorligini oshirishdan iborat, chunki investitsiyalarning 
shakllanishi va aylanmasi ishlab chiqarish vositalarining kengaytirilgan takror ishlab chiqarish manbaidir

Investitsiyalar aylanmasi va tarkibining matematik tavsifini soddalashtirishda sanoat korxonalarining inves
titsiya resurslari manbalariga tayangan holda investitsiyalar aylanmasi va tarkibiy guruhlarini ko‘rib chiqaylik. 
Ular korxonaning o‘z mablag‘lari (korxona ixtiyoridagi sof foyda, amortizatsiya ajratmasi); korxonaga jalb qil
ingan mablag‘lar (xorijiy investitsiyalar, mulkka tenglashtirilgan manbalar, sug‘urta tovonlari, aksiyadorlarning 
mablag‘lari, budjet mablag‘lari, aksiyalarni joylashtirish(IPO), kreditlar); korxonaning qarz mablag‘lari (xorijiy 
investitsiyalar, tijorat kreditlari, bank kreditlari, davlat (markazlashtirilgan) kreditlari, investitsiya soliq kredit
lari, lizing, forfeyting, franchayzing, loyihalarni moliyalashtirish) va boshqa manbalardan iborat. Investitsiyalar 
aylanmasi va tarkibining qoidasi muddatlilik, ta’minlanganlik, to‘lovlilik, qaytarishlik, maqsadli ishlatilishi va shu 
kabi boshqa ko‘rinishdagi tasniflarga asoslanadi.

Bundan tashqari, investitsiyalarning har bir guruhi uchun ularning harakatini tavsiflovchi miqdor va sifat 
ko‘rsatkichlarini hisobga olish maqsadga muvofiq. Bunda investitsiyalar aylanmasi va tarkibidagi har bir guruh
ning boshlang‘ich qoldig‘i muayyan davr ichida to‘liq yoki qisman yangilanishi shart. Investitsiyalar aylanmasi 
va tarkibiy guruhining yangilanishi investitsiyalar aylanmasining rejalashtirilgan kirim qismi (o‘z mablag‘lari, jalb 
qilingan mablag‘lar, qarz mablag‘lari, boshqa guruhdan o‘tkazilidigan mablag‘lar) bilan rejalashtirilgan chiqim 
qismi bo‘yicha daslabki holatning o‘zgarishini ko‘zda tutadi.

T A H L I L  V A  N A T I J A L A R
Ishlab chiqarish amaliyotida investitsiyalar aylanmasi va tarkibini hisoblashda balans usulidan foydala

niladi. Bunda investitsiyalar aylanmasi va tarkibining tipik qoidalari bo‘yicha shartlar bajarilishini kuzatish 
mumkin. Quyida tipik qoidalarning quyidagi shartlar bajarilishi keltirilgan:

1. Investitsiyalar aylanma harakatining kirim qismi (Ikm)  korxonanning o‘z mablag‘lari (Ium), jalb qilingan 
mablag‘lar (Ijm), qarz mablag‘lari (Izm), boshqa guruhdan o‘tkaziladigan mablag‘lar (Ibm) va tashqaridan 
kirim qilinadigan mablag‘larni (Itm) o‘z ichiga oladi:

Ikm = Ium + Ijm + Izm+ Ibm

2. Investitsiyalar aylanma harakatining chiqim qismi (Ichm) boshqa guruhga o‘tkaziladigan mablag‘lar (Ibu) 
va korxona faoliyatidan tashqari faoliyatga sarflanagan mablag‘larni (Its) o‘z ichiga oladi:

Ichm = Ibu + Its

3. Rejalashtirilgan davr boshidagi investitsiyalar hajmi bilan (Ichm) ulardagi aylanma harakatning kirim 
qismidagi investitsiyalar (Imk) yig‘indisi rejalashtirilayotgan davr oxiridagi investitsiyalar bilan ulardagi 
aylanma harakatning chiqim qismidagi investitsiyalar (Imch) yig‘indisiga teng bo‘lishi shart:

Ikm + Imk = Ichm + Imch

4. Boshqa guruhlarga o‘tkaziladigan investitsiyalar hajmi (Ibu)  investitsiyalarning boshqa guruhlardan 
kirim qilinadigan investitsiyalar hajmidan (Ibm) korxonaning o‘z mablag‘larining (Ium) kamaytirilgan 
hajmiga teng bo‘lishi shart:

Ibu = Ibm – Ium

5. Investitsiyalar hajmi korxonaning o‘z ixtiyoridagi sof foyda (Isf), amortizatsiya ajratmasi (Iaa), xorijiy inves
titsiyalar (Ixi), mulkka tenglashtirilgan manbalar (Itm), sug‘urta tovonlari (Ist), aksiyadorlarning mablag‘lari 
(Iam), budjet mablag‘lari (Ibs), aksiyalarni joylashtirish (IPO) (Iaj), tijorat kreditlari(Itk), bank kreditlari (Ibk), 
davlat (markazlashtirilgan) kreditlari (Idk), investitsiyaviy soliq kreditlari (Isk), lizing (Ilz), forfeyting (Iff), 
franchayzing (Ifch), loyihalarni moliyalashtirish (Ilf) va boshqa investitsiyalar turlariga teng bo‘lishi shart

Iix=Isf+Iaa+Ixi+Itm+Ist+Iam+Ibs+Iaj+Itk+Ibk+Idk+Isk+Ilz+Iff+Ifch+Ilf+ ...

6. Mahsulotlarni sotishning yalpi foydasi (zarari) (MDyaf)  mahsulotlarni sotishdan tushgan sof tushum 
(MDst) bilan sotilgan mahsulotlar tannarxining (MDmt) ayirmasiga teng bo‘lishi shart:

MDyaf = MDst + MDmt

7. Davr xarajatlari (DXdx)  sotish xarajatlari (SXsx), ma’muriy sotish xarajatlari (MXmx), boshqa operatsion 
xarajatlar (OXox) va kelgusida soliqqa tortiladigan bazadan chiqariladigan hisobot davri xarajatlarining 
(KXkx) yig‘indisiga tengbo‘lishi shart:

DXdx = SXsx + MXmx + OXox + KXkx

8. Asosiy faoliyatning foydasi (zarari) (ADaf)  mahsulotlarni sotishning yalpi foydasi (zarari) (MDyaf) bilan 
asosiy faoliyatning boshqa daromadlari (ADfb) yig‘indisi davr xarajatlari (DXdx) o‘rtasidagi tafovutga teng 
bo‘lishi shart:

ADaf = MDyaf + ADfb – DXdx

9. Moliyaviy faoliyat bo‘yicha daromadlar (DMfd) – dividendlar shaklidagi daromadlar (DMdd), foizlar shak
lidagi daromadlar (DMfsh), uzoq muddatli moliyaviy lizingdan olingan daromadlar (DMld), valyuta kursi 
farqidan olingan daromadlar (DMvd) va moliyaviy faoliyat bo‘yicha boshqa daromadlar (DMbd) yig‘in
disiga teng bo‘lishi shart:

DMfd = DMdd + DMfsh + DMld + DMvd + DMbd

10. Moliyaviy faoliyat bo‘yicha xarajatlar (XMmx) – foizlar shaklidagi xarajatlar (XMfsh), uzoq muddatli moli
yaviy lizing bo‘yicha foizlar shaklidagi xarajatlar (XMlx), valyuta kursi farqidan zararlar (XMvz) va moli
yaviy faoliyat bo‘yicha boshqa xarajatlar (XMbx) yig‘indisiga teng bo‘lishi shart:

XMmx = XMfsh + XMlx + XMvz + XMbx

11. Umumxo‘jalik faoliyatining foydasi (zarari) (UDfz)  asosiy faoliyatning foydasi (zarari) (ADaf) va moliyaviy 
faoliyat bo‘yicha daromadlar (DMfd) yig‘indisi bilan moliyaviy faoliyat bo‘yicha xarajatlar o‘rtasidagi tafo
vutga teng bo‘lishi shart:

UDfz = ADaf + DMfd  XMmx

12.Hisobot davrining sof foydasi (zarari) (SFfz) – foyda solig‘i to‘langunga qadar foyda (zarar) (FSfz) bilan 
foyda solig‘i (FSfs) hamda foyda hisobidan to‘lanadigan boshqa soliqlar va yig‘imlar (FSsy) o‘rtasidagi 
tafovutga teng bo‘lishi shart:

SFfz = FSfz  FSfs  FSsy

13. Rejalashtirlayotgan davr uchun investitsiyalarining o‘rtacha hajmi (Iux) ularning rejalashtirlayotgan 
davridagi kunlar soniga (Kks) bo‘lgan nisbati orqali ifodalanadi:

Iux = Iix : Kks

14. Investitsiyalarning kengaytirilgan va jadallashgan takror ishlab chiqarish shartlari quyidagi ko‘rinishda 
ifodalanadi:

Ikm>Ikm; MDst>MDmt; MDyaf + ADfb>DXdx

ADaf + DMfd  XMmx; FSfz>FSfs  FSsy

Tipik qoidalarning shartlari asosida investitsiyalar aylanmasi va tarkibining jarayonlari quyida batafsil kelti
rilgan. Investitsiyalar aylanmasi va tarkibining jarayonlarini modellashtirishda algoritmlar guruhini ko‘rib chiqish 
maqsadga muvofiq, chunki har bir algoritm o‘ziga xos hisoblash xususiyatiga ega.

Mavjud tizimni bir nechta guruhga ajratamiz. Birinchi guruhda investitsiyalar aylanmasi va tarkibining para
metrlari o‘rtasida bog‘liqlik o‘rnatiladi va ular o‘rtasida hajmiy nisbatlar aniqlanadi. Ikkinchi guruhda investitsi
yalar tarkibining dastlabki holati va ular aylanmasi va tarkibining guruhlari tavisflanadi. Ikkinchi guruhda inves
titsiyalar aylanmasi va tarkibining guruhlari holati rejalashtiriladi.

X U L O S A
O‘zbekistonda sanoat mahsulotlarini ishlab chiqarishning bugungi kundagi darajasi jahondagi o‘rtacha 

mahsulot ishlab chiqarish me’yori darajasidan ancha orqada qolmoqda. Bu holat sanoat tarmoqlariga yo‘nal
tirilgan investitsiyalarning tarkibini qayta ko‘rib chiqish va o‘zgartirishni taqozo etadi. Sanoat tarmog‘i ishlab 
chiqarishni ixtisoslashtirish va intensiv rivojlantirish asosida investitsiyalarni ko‘paytirish zarurati bilan tavsifla
nadi. Bunda investitsiya resurslaridan samarali foydalanish, ularning tarkibini o‘zgartirish, investitsiyalarni jalb 
qilish usullarini qo‘llash asosida sanoat mahsulotlarini ko‘paytirishda investitsiya zaxiralarni qidirib topish va 
ulardan samarali foydalanish muhim ahamiyat kasb etadi.

Iqtisodiymatematik modellar asosida investitsiyalar salohiyatini ilmiy asoslash, investitsiya tarkibining 
unumdorligini oshirish, investitsiya resurslaridan samarali foydalanish asosida mahsulot turlarni ko‘paytirish
ning ichki zaxiralarini qidirib topishning hisobkitoblari ko‘p variantli ko‘rinishda bajariladi va bu modellar iqti
sodiy–statistik tahlil, optimallashtirish va imitatsion modellashtirish usullari bilan birgalikda alohida korxonaning 
iqtisodiy shart-sharoitlariga moslashtirilgan holda qo‘llaniladi. Bu yerda parametrlarni muvofiqlashtirish ushbu 
modellarning qayta aloqa qilish qoidasiga muvofiq o‘zaro bir-biriga ta’sir ko‘rsatish orqali amalga oshiriladi.

Modellarga doir hisobkitob natijalari tahlili korxonada investitsiyalarni ko‘paytirishning ichki zaxiralarini 
qidirib topish va asoslash imkonini berdi. Bunda investitsiyalar mikdori 2021yilga nisbatan 3,9 – 7,5% ga o‘sish 
mumkinligini ko‘rsatdi.

